
OPPSUMMERING 2022 

Arbeidsinkludering er, og skal vere, det sentrale i alt vi gjer! Det er dette som er samfunnsoppdraget 

vårt, og det er her vi har størst fokus på kontinuerleg forbetring. Alt vi gjer av produksjon og tenester 

skal underbygge dette formålet.  

Produksjon av varer og tenester er verkemiddel for å oppfylle oppdraget vårt, og Gløde sine tilsette 

er den viktigaste ressursen for å nå dette målet. Nav sine krav og forventningar til oss er også dei 

krav og forventningar vi set til oss sjølv. Vi set pris på tydelege krav og forventningar og direkte 

tilbakemeldingar. Da er det også tydeleg for oss kva vi skal levere. 

Vi jobbar kontinuerleg med å utvikle tilboda våre og difor søkte vi, og vant, kantineanbodet på RNH 

Helsehuset i Knarvik. Dette gjev heilt reell og relevant kantinepraksis for deltakarane våre. Vi har 

også fått nye lokale og utvikla arbeidstreningsområdet Gløde Data som tilbyr relevant arbeidstrening 

innan hard- og software. Dette har vi tru på vil vere ein svært viktig arbeidsarena for deltakarane 

våre.   

Gløde har utarbeidd strategisk plan der vi stakar ut kursen for verksemda for komande år. Vi vil 

mykje og har mellom anna tydelegare inndelt arbeidsarenaer ut frå funksjonsnivå. Vi jobbar aktivt og 

målretta for å utvikle dei interne arbeidsområda, tilby fagopplæring, og vi er kreative i måten vi tilbyr 

tenestene våre på. Gløde jobbar også i samarbeid med Nav og Alver kommune for å sikre rette 

deltakarar i dei ulike tiltaka. 

Gløde har, som følge av pandemi og andre forhold, hatt økonomiske utfordringar dei siste åra. Vi har 

stort fokus på snu dette, og vi jobbar med å sette ny kurs for Gløde ut frå dei rammar vi har og i tråd 

med krav og forventningar frå m.a. Nav. Skal vi auka vår omsetnad av varer og tenester, må vi vere 

synlege ovafor kundar, og vi må synleggjere tenestene vi gjer for å fylle samfunnsoppdraget vårt. I 

2022 har vi nådd mange menneske gjennom oppslag i lokalpresse og sosiale media (Vi har nære 

innpå 2000 FB-følgjarar) og gjennom nettverksbygging.  

For å oppfylla godkjenningsreglar som tiltaksarrangør måtte vi omorganisere verksemda frå 1.2.22 i 

to selskap: Gløde Utvikling AS og Gløde AS. Gløde AS (dotterselskap) er der vi har tiltaksgodkjenninga 

og har arbeidsinkludering som formål. Dette selskapet står for drift av tiltakstenestane våre og all 

produksjon og tenester i samband med dette. Det er også i Gløde AS at alle tilsette og 

tiltaksdeltakarar har sine arbeidshøve. Gløde Utvikling AS har som formål å utvikle eigedomen, 

dotterselskapet og nye tenester. Omorganiseringa kosta oss mykje både i tid og pengar. 

Inngongen til 2022 var prega av pandemi, auka smitte og nye restriksjonar som påverka 

produksjonen og tiltaka. Mellom anna blei frukt- og cateringleveransane redusert kraftig i januar og 

februar. Frå og med mars har vi vore på veg ut av pandemien og vi har tatt igjen mykje tapt terreng. 

Det er veldig kjekt å kunne vere fysisk saman og ikkje berre via teams. Det har gått rette vegen på 

mange områder, mens vi på nokre område framleis har for lite aktivitet. 2022 er også eit år prega av 

stor prisauke på varer og tenester som påverkar vår leveranse. Ikkje minst har straum-, diesel og 

matprisar påverka drifta. Krigen i Ukraina har også påverka nokre av leveransane våre. 

Ein stor utfordring i 2022 har vore variabel og for låg innsøking i AFT-tiltaket. Gløde har i 

gjennomsnitt hatt 28,5 deltakarar i tiltaket av ei ramme på 36 plassar. Dette har stor økonomisk 

innverknad på drifta. Gløde har forsøkt å møte denne utfordringa offensivt og kreativt, ved m.a. å 

tilby desentraliserte AFT-plasser i Fensfjorden og på Osterøy. Håpet vårt er at Nav vil fylle tiltaket slik 

at fleire kan få nytte av tenestene våre. 

Bjørn-Arild Herfindal, har vært dagleg leiar i Gløde sidan 2005, men valde hauste 2022 å fråtre denne 

rollen. Thomas Knudsen har vikariert som leiar sida mars 2021 og overtok som fast dagleg leiar frå 

08.11.2022.  

Gløde er bevisst rolla vår og vi jobbar aktivt for å fylle denne på best mogleg måte. Det skjer mykje 

spanande i Gløde, vi har stor tru på framtida og er fast bestemt på at vi skal lukkast i å nå 

målsettingane våre. 

TILDELT RAMME OG GODKJENDE PLASSAR PR. 31.12.22 

• 36 AFT-plassar  

• 25 VTA-plasser 

• 13 personar med avtale om kommunale plassar (ikkje tildelte plassar) 

SELSKAPSSTRUKTUR PR- 31.12.22 

Gløde har konsernstruktur og inneheld desse verksemdene: 

 

 

 

 

 

 

 

 

Gløde Utvikling AS 
(morsselskap)

Formål: Utvikle eigendommen, 
dottersselskapet og nye 

tenester

Gløde AS
(dotterselskap) 

Formål: Arbeidsinkludering -
avklaring, arbeidstrening og 

tilrettelagt arbeid, samt 
produksjon i samband med dette

ORGANISASJONSKART  

 

ORGANISERING AV ATTFØRINGSVERKSEMDA  

Gløde AS leig lokale av Gløde Utvikling AS 

• Havnevegen 15 – Produksjonslokale 

• Havnevegen 11 – Produksjonskjøkken, kantine, møterom, kontor 

• Mjåtveitflaten 33-37 – Kontor, møterom, undervisningsrom, produksjonslokale og lagerlokale 

• Gløde disponerer kantine og kjøkken i RNH – Helsehuset i Knarvik - Kvassnesvegen 40, 5914 Isdalstø 

• Gløde disponerer gardsbruk, på Thorsheim/Seim 

 

Fellestenester Logistikk og service Tilrettelagt produksjon AFT og Gløde Data 

Havnevegen 11  

Leiing, kvalitet, HMS, 
merkantile tenester, 
økonomi, VTA-fagansvar og 
HR. 

 

Møterom / kantine med 
projektor, egna for 
undervisning / kurs og 
samlingar. 

 

Havnevegen 11, Frekhaug 
og Kvassnesvegen 40, 
Knarvik: Catering/kantine 

Havnevegen 15: Frukt 

Mjåtveitflaten 33-37: 
Lager, transport, tre, 
gjenbruk og vaktmester. 

 

Thorsheim, Seim: Gard 

Havnevegen 15: 
Tekstil/glass, butikk og 
produksjon 

 

Mjåtveitflaten33: 

AFT 

Mjåtveitflaten 35: 

Gløde Data 

 

Dagleg leiar

Thomas Knudsen

Logistikk og Service
Logistikk, catering, frukt 

Gjenbruk, Tre, vaktmester

Leiar Gry Iren Takle

Produksjon
Produksjon, glas, tekstil, 

gard. 

Leiar Bjørn Thorsheim

AFT og Data
Arbeidsførebuande trening, 

Gløde Data

Leiar Åshild Langeland

Fellestenester

Nestleiar 

Vibeke Prestmo Valestrand

LEIINGA I  GLØDE 

ORDINÆRT TILSATTE  

Gløde hadde ved årsskiftet 2022/23 ein stab på 36 tilsette fordelt på 30 årsverk. Av desse er 30 

personar direkte knytt til tenesteyting. Gløde har kompetente medarbeidarar i alle ledd. Til saman 

dekker vi mange fagfelt og har solid erfaring frå privat og offentleg verksemd samla på ein stad. 

• Arbeidsinkluderingskompetanse 

• Pedagogisk kompetanse 

• Helse- og omsorgsfag 

• Industri- og handverksfag 

• Leiing- og administrative fag 

• Humanistiske fag 

STYRET I GLØDE 

Styreleiar Nils Marton Aadland 

Nestleiar Steinar Raa 

Medlem Åshild Aamli 

 Anne Grete Eide 

 Rolf Svendsen 

 Kristina Vaktskjold Hamre 

Medlem og representant for dei tilsette Marion Louise Dale 

Vara: Simon Wiig Andersen 

Representant for deltakarar (tale- og 

forslagsrett) 

Svein Skjelanger 

Vara: Anne Grethe M. Tvedt 

Vara Sølvi N Gripsgård Knudsen 

 Tore Augen Hansen 

AKSJEEIGARAR 

• Alver kommune   51,39 

• Vestland fylkeskommune    7,09 

•  NFU Alver      5,99 

• Framo Flatøy AS     5,37 

• Norges Handikapforbund Meland 4,79 

• Sparebanken Vest   3,55 

• Meland helselag   3,59 

• Austrheim kommune   2,73 

• Helge Vidar Larsen   2,40 

• Masfjorden kommune  2,02 

• Norsk Hydro    1,77 

• Steinar Knudsen   1,20 

• Karl G Oppsahl   1,20 

• Per Sæthre (etterkomarar)  1,20 

• Ingvald Bastesen   1,20 

• Johan Alv Andersen   1,20 

• Gunnar Vetlejord   1,20 

• Equinor Mongstad   1,06 

• Fedje kommune   0,92 

• Advokat Olav Jordal (etterkomarar) 0,07 

• Nordhordland Næringslag  0,07 

 

 

VERDIGRUNNLAG 

Gjennom arbeid og tenester skal vi styrke den enkelte sin moglegheit til sjølv å nå måla sine.  Det er 

vår visjon. Vi lukkast i den grad den enkelte lukkast i å nå sine mål. 

Verdigrunnlaget er formulert i fem setningar som ligg til grunn for alt vi gjer: 

• Alle er unike og likeverdige 

• Alle skal oppleva meistring 

• Alle kan utvikle seg 

• Alle kan gjere ein forskjell 

• Alle kan delta 

 

ALLE KAN UTVIKLE SEG 

Visjonen vår er å «gjennom arbeid og tenester (..) styrke den enkelte sin moglegheit til sjølv å nå 

måla sine». Vi trur på at alle kan utvikle seg dersom forholda vert lagt til rette. Det handlar mellom 

anna om at den enkelte blir sett, høyrd, utfordra og heia på. Det gjeld for alle her i Gløde – om det er 

ein ordinært tilsett eller ein tiltaksdeltakar. Vi skal vere ein lærande organisasjon som stadig er under 

utvikling gjennom at dei einskilde individa utviklar seg.  

ALLE KAN GJERE EIN FORSKJELL 

Alle gjer vi ein forskjell. Vi har alle noko å seie for heilskapen – kvar og ein er ei brikke i det totale 

puslespelet. I Gløde har vi eit ønske om å gi rom for det unike i kvar einskild person og la kvar einskild 

få nytte sine ressursar og bli akseptert for den dei er. Alle ordinært tilsette i Gløde skal utgjere ein 

positiv forskjell i samfunnet og for den einskilde deltakar.  

ALLE KAN DELTA 

Arbeidslinja er sentral i den norske velferdsstaten. Gløde vil, og skal, støtte opp om dette. Vi har 

likevel endra «alle kan arbeide» til «alle kan delta». Alle i Gløde skal framleis gjere eit arbeid, men på 

ulike premissar. Vi skal motivere og leggje til rette for alle som vil arbeide, og ikkje gje oss før dei får 

det til.  Vi skal stille oss på deltakars side og saman utforske mogelegheitene. Vår vide definisjon av 

arbeid er: Ein prosess som fører til verdiauke av varer og tenester som skal ut i ein marknad. 

STRATEGISK PLAN 

Generelt • I tråd med visjon og formålsparagraf skal Gløde AS vera ein betydeleg 

aktør innan attføring og arbeidsinkludering i Nordhordland og nærområda, 

samt ein god aktør innan våre teneste- og produksjonsområde, deriblant 

tilrettelagt arbeidstilbod innanfor kommunalt velferds og aktivitetstiltak 

(KVA).  

• Gløde skal vera tydeleg på våre verdiar, og alle våre medarbeidarar skal 

opptre i samråd med  Gløde sine verdiar når dei opptrer på vegne av 

verksemda. 

• Vi skal sikra eit solid omdømme gjennom kvalitet, soliditet, våre verdiar og 

god samhandling med individ, samarbeidspartnarar og næringsliv. 

Tiltak • Vi skal tilby attraktive tiltak for tenestekjøparar og deltakarar. 

• Vi skal underbygge vår visjon om å bidra til at den enkelte får moglegheit 

til å nå måla sine.  

Produksjon • Vi skal underbygge vår økonomiske strategi og sikre eit overskot som gir 

oss handlingsrom. 

Eigarar • Vi skal ha god og samhandling med eigarane. 

Marknad • Vår marknadsstrategi skal sikre at vi når våre brukar- og kundegrupper 

med ein relevant bodskap.  

• Gløde skal ha kompetanse som gjer oss attraktiv for kundar og 

samarbeidspartar. 

Utvikling • Vi skal vera oppdaterte på våre fagområde og omstilla oss etter krav og 

forventningar frå kundar og samarbeidspartar. Nyskaping skal vere eit 

prioritert område. 

Personale • Gløde skal vera ein attraktiv arbeidsplass. 

Anbod • Vi skal aktivt arbeide for å søke om aktuelle anbod fortløpande, deriblant 

avgrensa anbod. 

IKT/Teknologi • Vi skal vera oppdatert innan IKT og tekniske løysingar  

Kvalitet • Gløde AS skal levera kvalitet i samsvar med kundeforventningar på alle 

våre varer og tenester. Vi skal til ei kvar tid levere tenester og produkt av 

høg kvalitet, til rett tid, og til konkurransedyktig pris. 

HMS/Arbeidsmiljø • Vi skal ha eit godt og trygt arbeidsmiljø 

TILTAK 

Samfunnsoppdraget til Gløde er å hjelpe menneske som er utanfor arbeidslivet attende i arbeid, eller 

over til andre varige løysingar. Vi skal også tilby varig tilrettelagde arbeidsplassar til dei som treng det. 

Dette gjer vi gjennom ulike arbeidsmarknadstiltak for Nav og frå Alver kommune.  

Prosessar og instruksar er bygd opp etter gjeldande kravspesifikasjonar. Brukarmedverknad står 

sentralt, og alle deltakarar er med på å utarbeide eigne aktivitets-/tiltaksplanar og å definera kva nivå 

som skal settast når det gjeld forventningar og krav.  

For dei midlertidige tiltaka er målestokken den ordinære arbeidsmarknaden, og arbeidspraksis vert i 

større grad lagt eksternt i ordinær verksemd. Dei interne arbeidsområda blir først og fremst sett på 

som eit verktøy for deltakar sin kartlegging, plan og progresjon. Det vert gjort individuelle vurderingar 

om arbeidsoppgåvene er reelle og hensiktsmessig for deltakarar.  

Gløde er godkjend opplæringsbedrift innan faga ernæringskokk (institusjonskokk), restaurantkokk, 

møbelsnikkar, logistikk og kontor- og administrasjon. På dei ulike arenaene vert det arbeida etter 

fagplanar for desse faga, men med tilpassingar til kvar einskild arbeidstakar. Det er og plukka ut mål 

frå andre læreplanar vi ser det er aktuelt å bruke i Gløde: Trelastfaget, vaskerifaget, IKT, 

glasshandverkarfaget, salsfaget, handvevarfaget, byggdriftarfag (vaktmeister) og helsearbeidarfaget. 

Personvern står sterkt i Gløde: Vi har underteikna databehandlaravtale med NAV,  Proplan, IKT 

Nordhordland og fleire andre.  Vi har jobba mykje med GDPR, og vi har tilslutta oss bransjenorma 

som er utvikla i samarbeid med blant annet Arbeid & Inkludering og ASVL.   

 

ARBEIDSFØREBUANDE TRENING (AFT)  

AFT tiltaket hos Gløde har 36 plassar. Tiltaket er eit tilbod i samsvar med NAV sin kravspesifikasjon 

for tiltaksarrangørar.  Målgruppa er personar med nedsett arbeidsevne og samansette 

bistandsbehov. Ideelt resultatmålet når det gjeld formidling, er 50 % overgang til arbeid eller 

utdanning.   

 

Gløde tilbyr individuell skreddarsaum for kvar deltakar for å kunne møte ulike behov, slik som 

helsemessige og sosiale utfordringar, svake grunnleggande ferdigheiter og liten eller ingen 

arbeidserfaring. Sidan 2022 tilbyr Gløde AFT ute i distriktet og møter deltakarane der dei er. Dette 

gjelder dei som ikkje kan koma seg til Gløde sine lokalar og som er søkt inn frå Fensfjorden og 

Osterøy kor dette er lagt vekt på i innsøkinga.  

RESULTAT 2022 FOR AFT 

ARBEIDSFØREBUANDE TRENING 2021 2022 

Ordinært arbeid utan lønstilskot 4 8 

Ordinært arbeid m/lønstilskot 3 2 

Utdanning eigenfinansiert 2 5 

Tiltaket AMO 2 1 

Anna aktive løysingar 18 17 

Sjukdom/medisinsk/sosial rehab. 9 10 

Søkt, fått uførepensjon 1 5 

Anna, ingen aktive løysingar 1 4 

Sum avslutta 40 52 

 

Målkrav Resultat 2021 Resultat 2022 

50 % overgang 21 % 28 % 

 

FORDELING ALDER FOR DEI SOM HAR SLUTTA I PERIODEN: 

Alder 2021 Alder 2022 

Under 25 år  21 personar Under 25 år 23 personar 

Over 25 inntil 35 år 18 personar Over 25 inntil 35 år 22 personar 

Over 35 inntil 55 år 2 personar Over 35 inntil 55 år 9 personar 

Over 55 år 1 person Over 55 år 3 personar 

 

 

METODAR I TILTAKET 

Gløde bruker mykje av strukturen og tankegodset frå Supported Employment (SE) for å få til best 

mogeleg arbeidsinkludering. SE handlar mykje om raskt å finne jobb som passar for arbeidssøkar, gi 

nødvendig opplæring og rettleiing på praksisstaden, samt å utvikle og vedlikehalde arbeidsforholdet. 

Dette må tilpassast kvar einskild arbeidstakar hos oss. 

Tiltaket inneheld eit individuelt fokus der måla vert delt inn i delmål. Tiltaket inneheld individuelle 

samtalar, kurs i gruppe og/eller individuelt tilpassa, karriererettleiing med bruk av ulike digitale og 

fysiske verktøy, opplæring, intern og ekstern praksis med tett oppfølging, moglegheiter til å oppnå 

mål/ og eller kompetansebevis i høve  læreplanar, formidling til ordinært arbeid, oppfølging i 

ordinært arbeid, avklaring. 

I arbeidet med kvar einskild deltakar nyttar vi oss av ulikeverktøy: 

• Individuelle samtalar og rettleiing 

• Karriereverktøy/samtaleverktøy SCI / Inflow (Vip24) / Jobb PICs (eventuelle andre verktøy) 

• Kurs i Tankevirus og Arbeidslivskunnskap 

• Sosial trening, meistringsaktiviteter og opplæring i sosiale ferdigheiter og karriereferdigheiter 

• Individuelle meistringsaktivitetar 

• Opplæring i fag ved bruk fagplanar for yrket 

• Praksis/hospitering internt og eksternt, tilpassa deltakar sine føresetnadar, ynskjer og behov 

• Kompetansehevande kurs 

• Samarbeidsmøte med NAV / helseteneste og andre aktuelle instansar 

• Opplæring i korleis CV og søknad vert utforma 

• Webdesign/nettsidebygging 

 

TILBOD I SKJERMA ARBEIDSMILJØ 

Deltakarar i AFT har i 2022 hatt tilbod om arbeidsevneutprøving i skjerma arbeidsmiljø innan 

arbeidsfelta 

• Kjøkken / kantine / catering 

• Drift og vedlikehald 

• Trearbeid/Materialgjenbruk 

• Lager og Logistikk 

• Transport 

• Fruktavdeling (skulefrukt og jobbfrukt) 

• Kontor- og administrasjon 

• Helsefag/Miljøarbeid 

• Glas/tekstil 

• Data/IKT 

Nokre av desse arbeidsmiljøa vert brukt meir enn andre, mens andre er forholdsvis lite brukt. Dei 

arenaene som har vore mest brukt i 2022 er Data/IKT, kantine og fruktavdelinga. Det er i hovudsak ei 

ung gruppe som blir søkt inn i AFT, og vi ser at mange av dei har interesse for IT i ein eller annan form. 

Det er på bakgrunn av dette vi no ser på utviklingsmoglegheitene innan dette feltet. 

 

TILBOD I ORDINÆRT ARBEIDSLIV 

Bruk av eksterne aktørar opnar for eit større tilfang av arbeidsplassar for våre deltakarar.  Vi har i 

2022 hatt deltakarar utplassert i næringane handel/service, film/bilde/data, skule- og barnehage, 

transport, helsefag og ulike formar for produksjon/industri. Det ordinære arbeidslivet er ein viktig 

samarbeidspart i tiltaket og gir deltakarane ein større moglegheit for å utforske vidare karriereveg. 

RESULTAT FRÅ BRUKARUNDERSØKING 

Utifrå 20 brukarundersøkingar for tiltaksdeltakarar har vi fått desse svara som er rangert på ein skala frå 1 

(dårlegast) til 6 (best). 

 1 2 3 4 5 6 

Har tiltaket vært tilpassa deg og dine behov? 0 0 0 1 4 15 

Opplever du at Gløde hjelper deg nærmare jobb og 
arbeidsliv?1 

0 0 0 2 5 11 

Har du vært med å utforme din egen plan for tiltaket? 0 0 0 1 5 14 

Vet du hvordan du skal klage?2 2 1 3 5 2 6 

 

VARIG TILRETTELAGT ARBEID  

Gløde tilbyr individuell tilrettelegging og tilpassing for kvar deltakar for å kunne møte ulike interesse 

og behov. Vi har eit variert arbeidstilbod med tanke på innhald og krav, for å kunne tilby jobbar som 

matchar deltakarane sine ulikheiter. Vi legg stor vekt på meistring, trivsel og utvikling for kvar enkelt i 

samsvar med kravspesifikasjonen for tiltaket.  

Det gjennomførast medarbeidarsamtalar og vert utarbeid individuell plan for alle deltakarar som er 

skreddarsydd den enkelte sine ønskjer og behov med trenings- og utviklingsmål som vert følgd opp 

og evaluert. 

 

Gløde har 25 plassar i VTA-tiltaket. Etter fleire år med stabil arbeidsstokk i VTA, har det dei siste åra 

vore ein del utskiftingar.  Alle plassane har vore nytta gjennom heile året.  

 

 

 

 

 

 

 

 

 

1 2 av 20 har ikkje svart på dette spørsmålet 

2 1 av 20 har ikkje svart på dette spørsmålet 

 



15 

 

 

 

Tal på arbeidstakarar pr. 
01.01.21  

30  Tal på arbeidstakarar pr. 
01.01.22  

29  

Starta i perioden  7  Starta i perioden  2  

Slutta i perioden  5  Slutta i perioden  3  

Overgang til aktive 
løysingar (VTO)  

1  Overgang til aktive 
løysingar (VTO)  

1  

Alderspensjon/avtalefesta 
pensjon  

1  Alderspensjon/avtalefesta 
pensjon  

  

Manglande 
frammøte/stabilitet  

2  Manglande 
frammøte/stabilitet  

  

Andre høve  4  Andre høve  2  

Tal på arbeidstakarar pr. 
31.12.2021  

29  Tal på arbeidstakarar pr. 
31.12.2022  

28  

 

Ved utgangen av  2022 var det  28 personar i tiltaket og derav var 6 personar under 50% stilling.  

Kjønnsfordeling pr. utgangen av året: 11 kvinner og 17 menn. 

Aldersfordeling  

18-30 6 

31-40 9 

41-50 6 

51-60 5 

61-67 1 

 

Gløde hadde ved utgangen av året 10 personar på venteliste til VTA. 

 

Gløde tilbyr tilrettelagt arbeid innan følgjande arbeidsområde i VTA.  

• Data:  Gjenbruk av brukte datamaskiner / web-design / nettbutikk 

• Matfag: Kjøkken / kantine / catering 

• Handverksfag:  Tre/gjenbruk av byggematerialar og vaktmeistertenester 

• Logistikk: Lager/frukt og transport 

• Merkantil: Kontor- og administrasjon 

 

Rettleiing av den enkelte vert tatt hand om av arbeidsleiar, med støtte frå avdelingsleiar og 

fagansvarleg for attføring, samt miljøterapeut med høgskuleutdanning innan helsefag. Dei fleste 

planar og rapportar vert utarbeidd av den arbeidsleiar som har primæransvar for deltakaren. 



16 

 

 

Vi har ein godt kvalifisert arbeidsstokk som sikrar god oppfølging og kvalitetssikring av tiltaket. Nav 

Alver gjennomførte hausten samtalar med deltakarane i VTA for å følje opp den enkelte sak i tråd 

med kravspesifikasjonen. Gløde opplever at dette var bra for alle partar.  

Det vert gjennomført daglege produksjonsplanleggingsmøter der dagens arbeid blir drøfta, planlagt 

og fordelt. Dette gjev arbeidstakarane moglegheit for påverknad over eigen arbeidssituasjon, samt at 

verksemda får god styring over dei ressursar som til ei kvar tid er tilgjengeleg. Totalt sett er dette 

med og styrkjer brukarmedverknaden for dei som er i dette tiltaket.  

Gløde har hatt fleire personar utplassert i eksterne verksemder gjennom året, i butikkar og hjå frisør, 

og vi har også etablert eit godt samarbeid med ei lokal verksemd som lagar og held ved like 

presenningar som vert nytta i 

oppdrettsnæringa. Vi har gjennom 

sommaren og hausten hatt fleire personar 

utleidd til denne verksemda.  

Vi har eit godt samarbeid internt mellom 

avdelingane og med AFT-avdelinga for å 

styrka opplæringa med utgangspunkt i 

fagopplæringsplanar. Det er pt. 2 deltakarar 

som gjennomfører fagopplæring og som er i 

VTA-tiltaket: Ein lærling i logistikk og ein 

lærekandidat innan kokkefaget.  

Satsing på fagopplæring vidareførast i 2023. 

Gløde er med i eit prosjekt gjennom 

Vestland fylke, som har som mål å tilby ei 

meir målretta opplæring til ovannemnte 

målgruppe. Vi har og som mål å tilby 

lærekontrakt til fleire av våre VTA 

deltakarar, med målsetjing om 

kompetanseheving for den einskilde.  

Vi vektlegg individuell tilpassing av kvar 

enkelt sin arbeidsdag med moglegheit til å 

jobbe innanfor fleire av dei ulike 

arbeidsområda som vi har.  

Vi erfarer at enkelte som har vore lenge i 

tiltaket har fått større oppfølgingsbehov. 

Gløde har ein pågåande dialog med Nav og 

Alver kommune om fleire deltakarar som vurderast å falle utanfor oppfølgingsnormen som gjeld for 

VTA-tiltaket, ein rettleiar pr. 5 deltakarar. Vi jobbar for å finna saumløyse overgangar for den 

einskilde og håpar å gjennom dette å kunne skapa rom til fleire av dei som er på ventelista.  

Det er gjennomført fleire fellesmøte på dei ulike avdelingane. Arbeidstakarane er representert i 

vernearbeidet gjennom kontaktpersonar på kvar avdeling. Bedrifta har ei trivselsgruppe beståande 

av to valde arbeidstakarar og to ordinært tilsette. Desse jobbar med ulike trivselstiltak i bedrifta. 

Arbeidstakarane har også vald ein representant til bedrifta sitt styre og ein tillitsvalt og sekretær som 

skal ivareta arbeidstakarane sine interesser. 

Vi gjennomførte ulike sosiale  arrangement i 2022: Fellessamling med andre 

arbeidsmarknadsbedrifter, samt sommar- og julesamlingar. Det vart også gjennomført ulike mindre 

arrangement i løpet av året. Vi hadde eit artig prosjekt med ein virtuell gåtur til Melodi Grand Prix i 

Torino. Vi samla saman og summerte skritt frå deltakarar og tilsette og visualiserte dette på ein vegg i 

avdelinga.  

 

RESULTAT FRÅ BURKARUNDERSØKING 

 100% 67% 33% ? Score Score 
dei 
som 
svara 

 
   

?   

Kjenner du til kva rettar og plikter du har? 14 5   91% 91% 

Får du den hjelp du treng hjå arbeidsleiar slik at 
du får gjort jobben? 

17 2   97% 97% 

Er det lett å seie frå om du er misfornøgd med 
arbeidsoppgåvene? 

13 5  1 86% 91% 

Kjem du med forslag/idear til korleis 
arbeidsplassen skal vera? 

9 6 1 3 70% 83% 

Stemmer det at det å ha ein jobb å gå til gjer at 
livet ditt vert betre en om du ikkje har jobb? 

18 1   98% 98% 

Er du med på å bestemme kva som skal stå i din 
individuelle plan? 

15 1 1 2 84% 94% 

Vart det slik du tenkte deg då du starta å jobbe 
på Gløde? 

8 8 2 1 74% 78% 

Får du prøve nye oppgåver om du vil? 12 6 1  86% 86% 

Trivast du på jobb? 15 3  1 90% 95% 

Forstår du det som blir sagt på møter? 
(Informasjon som blir gitt) 

14 2 1 2 82% 92% 

Forstår du det som blir hengt opp på tavler? 12 2 4 1 77% 81% 

Får du dine rettar oppfylt? 13 4 1 1 84% 89% 

Kor mykje gjer DU for at det skal vere eit godt 
arbeidsmiljø? 

15 2 1 1 88% 93% 

Opplever du at arbeidsleiarane prøver å få deg til 
å gjere meir enn du trur du kan sjølv? 

10 5 1 3 72% 86% 

Er jobben viktig for deg? 14 3  2 84% 94% 

Er du med å bestemme kva som skal så i din 
individuelle plan? 

16 1 1 1 89% 94% 

Får du tilbakemeldingar, både positive og 
negative, frå andre på jobb? 

13 5  1 86% 91% 

Snitt      90% 



18 

 

 

 

 

KOMMUNALT TILRETTELAGT ARBEID (KTA)  

Gløde har ved utgangen av 2022, 13 personar i  KTA-tiltaket - Kommunalt tilrettelagt arbeid. Tiltaket 

er retta mot personar som har behov for spesiell tilrettelegging og tett oppfølging. Målet er at 

deltakarane på kommunale plassar må vere i stand til å uføre delar av eit arbeid som gir eit 

sluttprodukt med god kvalitet. 

Tiltaket er 100 % finansiert av innsøkande kommunar, og satsen er satt i forhold til den enkelte sitt 

oppfølgingsbehov. Oppfølgingsbehovet vert fastsett ut frå søknad og ein utprøvingsperiode ved 

Gløde. Avtalen til den einskilde vert evaluert årleg mellom partane. 

Alver kommunestyre 

har vedteke felles 

retningsliner og 

finansiering av KTA-

tilbodet i kommunen. 

Det nye namnet er 

Kommunale Velferds- 

og arbeidsrelaterte 

aktivitetstiltak (KVA).  

Implementering av 

nye retningsliner og 

arbeid med rutinar vil 

halde fram i 2023.  

GÅRDSARBEID 

Gløde har inngått 

avtale om disponering 

av  Thorsheim Gard på 

Søreide i Alver. Vi kan bruke  driftsbygning, hus og grunn på gardsbruket. Dette tilbodet er spesielt 

mynta på deltakarar med stort oppfølgingsbehov og personar som trivst ute.  

Samarbeidet gjev nye moglegheiter for ulikt arbeid, og fysisk arbeid og mosjon i eit nært, trygt og 

godt fellesskap.  På garden har Gløde høns og moglegheiter for dyrking av grønsaker og potet, og det 

er skogs- og vedarbeid. I tillegg lager vi jordpakkinga for Mikrogrønt ut på garden, og vi har også 

enkelt vedlikehaldsarbeid og enkel snekring.  Vi ser at fleire arbeidstakarar har hatt ein svært positiv 

utvikling i form av mindre uønskt åtferd, og vesentleg meir motivasjon og større arbeidsevne.  

METODAR I TILTAKET 

• Individuell rettleiing/ medarbeidarsamtale 

• Utarbeide aktivitetsplanar  

• Dagsplanar/ «teach metode» 

• Gode morgonmøtet kor alle er samla, produksjonsplanlegging 

• Sosial trening og opplæring i sosiale ferdigheiter og karriereferdigheiter 

• Samarbeidsmøte / ansvarsmøter 

• Konsekvenspedagogikk 

• Empowerment 

• Motiverande samtaler, bygger på MI metoden 

• Relasjonsleiing 

• Opplæring og grunnleggande praksis tilpassa deltakar sine føresetnadar, ynskjer og behov 

 

 

GLØDE SOM OPPLÆRINGSBEDRIFT  

Kravspesifikasjonar for AFT og VTA poengterer at det skal gå føre seg opplæring og kvalifisering i tiltaka, særleg 

innanfor yrkesfaglege studieløp. Vi legg opp til at bedrifta både skal vere ein arbeidsplass og ein 

opplæringsarena. 

Bedrifta er godkjend i lærefaga 

• Møbelsnikkar 

• Restaurantkokk 

• Ernæringskokk 

• Logistikk 

• Kontor- og administrasjon 

 

Arbeidstakarar i VTA kan få tilbod om opplæringskontrakt når dette er hensiktsmessig og på sikt få 

delkompetanse i eit av faga. 

På dei ulike arenaene vert det arbeida etter fagplanar for faga vi er godkjende i, men med tilpassingar 

til kvar einskild arbeidstakar. Det er og plukka ut mål frå andre læreplanar vi ser det er aktuelt å bruke 

i Gløde, t.d. vaskerifaget, salsfaget og innhaldsproduksjon. 

Vi ser at oppfølging av deltakarar i ulike tiltak vert styrka ved bruk av mål i opplæringsplanen, sjølv om 

desse måla må omarbeidast og plukkast frå kvarandre for å vere tilrettelagd for den enkelte 

arbeidstakar. Slik omarbeiding er ei styrke i oppfølgingsarbeidet. Vi får meir dokumentert kva den 

enkelte gjer, og arbeidet vert meir målretta. 

ELEVAR 

Gløde har i fleire år hatt avtale med Vestland Fylkeskommune om elevplassar frå vidaregåande skular. 

Fylkeskommunen finansierar utprøvinga. Vi har i mange år hatt elevar på slik utplassering i skuletida. 

Dette er som oftast elevar som har tilrettelagt undervisning og som treng tilrettelagt arbeidsutprøving 

og trening.  

I 2022 har vi også hatt elevar i utprøving i kortare eller lengre periodar. Utprøvinga tek utgangspunkt i 

behova og ønska til elevane og kan gå føre seg på alle våre arbeidsarenaer.  

 

ØKONOMI 

Førebels rekneskap viser at Gløde AS omsette for 29,5 mill. i 2022 og vil få eit betydeleg underskot.  

Gløde har i høve til budsjett ein betydeleg lågare omsetnad enn venta i 2022. Det var svært 

krevjande å budsjettera for 2022 grunna pandemi, manglande historiske tal og uforutsigbar situasjon.  

Inngongen av 2022 var fortsett prega av pandemien, og det har tatt tid  å bygge opp att omsetninga 

innan frukt og catering. Største enkeltpost er svikt i tilskot i AFT-tiltaket (1,7 mill.). Ein annan stor 

svikt er mindre sal av lagertenester (800’). Gløde søkte og vant anbodet for kantinedrift i RNH 

Helsehuset. Dett må sjåast som ein investering som på sikt kan gje gode resultat, men som i 2022 

førte til høgare kostnader enn inntekter.  

2022 førte også til høgare kostnadar knytt til straum, drivstoff og på anna varekjøp. Vi har ikkje klart 

å ta inn alle auka kostndader i våre prisar ut. Auken i tilskota for tiltaka frå kommune og Nav føljer 

ikkje den generelle pris og lønsauken. Dette gjer at våre verksemder vert stadig meir avhengig av å 

auke vår produksjon og inntening på vår kommersielle drift og driva meir effektivt. 

Gløde jobbar både med å auke våre inntekter, sjølv om vi har redusert forventningar mot 2022, og vi 

jobbar med å tilpassa utgifter til forventa inntekter. Målet er oppnå minimum balanse i rekneskapen.   

Gløde nyttar tiltakstilskot i tråd med Nav sine krav og forventningar.  

Foreløpig resultat for Gløde Utvikling AS synar at selskapet omsette for 3,8 mill og vil omtrent oppnå 

null-resultat.  

OVERSIKT OVER ARBEIDSFELT I VERKSMDA  

Gjennom ulike formar for produksjon skal Gløde sikre relevant arbeidstrening, og all produksjon og 

tenesteleveranse skal underbygge visjonen vår om å bidra til at kvart einskild menneske får 

moglegheit til å nå måla sine. 

LOGISTIKK OG SERVICE  

Avdeling for logistikk og service har i 2022 innehaldt fag- og arbeidsområda kantine 

(kokkefag/servering/tenesteyting), lagertenester (logistikk og montering), transport og 

tre/gjenbruk/vaktmeister (snikkar, driftstenester). 

KANTINER 

Våren 2022 starta vi opp drift av 

kantina ved Helsehuset i Knarvik 

(RNH). Kantina har fått namnet Kafé 

Helsehuset. Vi driftar framleis vår eiga 

kantine for tilsette på Frekhaug. Vi 

leverer catering i Nordhordland og 

Bergen, og i tillegg har vi utleige av møte- og selskapslokale, som også omfattar at vi leverer maten. 

Gløde AS er godkjend lærebedrift faga restaurantkokk og ernæringskokk. I tillegg har vi medarbeidar 

med fagbrev som servitør. 

LOGISTIKK (LAGER) 

Gløde har lagerhald av røyrklammer for FRAMO Hjertås, samt lager av lager av O-ringsett for Bergen 

Engines AS. Arbeid på lageret inneber montering, logistikk, ordrepakking, kvalitetskontroll, truck 

køyring, dagleg kontroll av truck m.m. Vi er godkjend opplæringsbedrift i logistikkfaget. 

TRANSPORT 

Arbeidet på transportavdelinga gjeld ulike transportoppdrag av eigne produkt samt transportoppdrag 

for eksterne oppdragsgivarar. Arbeidet består av lessing, lossing, sikring av last, køyring av varebil, 

vera sidemann, levering, handtering av køyresetlar,  planlegging av ruter og kundekontakt. Vidare 

inngår reinhald og enkelt vedlikehald av bilane.  

TREARBEID, GJENBRUK, VAKTMEISTER 

Frå januar 2022 slo vi saman arbeidsområda trearbeid, gjenbruk og vaktmeister (drift- og 

vedlikehald). Arbeidsoppgåvene er innanfor vaktmeisterteneste på eigne bygg og eigedom samt 

driftstenester i Frekhaug Senter.  «Gjenbruk» bygger på ein forretningsidé om gjenbruk av materiale 

og byggjevarer. Materialet vert nytta i eigenproduksjon og for sal brukte materialar.   

Innanfor snekring er det blitt produsert treartiklar til industrien, hage- og sittebenkar m.m. Avdelinga 

gjev opplæring produksjon av treprodukt, handtering av verktøy, maskinar, HMS og dokumentasjon 

knytt til dette.  

FRUKT OG PRODUKSJON 

Avdeling for frukt og produksjon har i 2022 innehaldt fag- og arbeidsområda jobbfrukt/skulefrukt, 

Thorsheim gard, glas/tekstil/butikk, Produksjon Havnevegen 15 (montering, glødepluggar, 

kabelskrelling) 

JOBBFRUKT OG SKULEFRUKT 

Pandemitida førte til sterk reduksjon i talet på levering av fruktkorger. Til vanleg har vi hatt ei 

levering av om lag 420 fruktkorger til bedrifter i Bergen og omkringliggande stader. Det har vore 

store utfordringar økonomisk, men ikkje minst eit tap for arbeidstakarar som har mista gode 

arbeidsoppgåver. Vi har kome oss sakte men sikkert opp på relativt godt leveringsnivå igjen, noko 

som gir arbeid for deltakarane våre. Eit pluss er det at vi dei siste åra har levert svært mange 

gåvekorger til bedrifter til jul og påske. Avdelinga er frå 2023 lagt inn under avdeling Logistikk og service. 

THORSHEIM GARD 

Thorsheim Gard på Seim er arbeidsarena for tilrettelagt arbeid  for arbeidstakarar som treng tett oppfølging og 

ekstra tilrettelegging. Her er det flest arbeidstakarar i kommunalt finansiert arbeid. Etter avtale med gardseigar 

bukar vi det gamle fjøset som arbeidsrom for produksjon og pakking, låven vert brukt som snikkarverkstad og 

butikk. I kjellaren i fjøsen er 

det hønsehus, og eit gamalt 

sauefjøs brukast til saging, 

tørking og lagring av ved. 

 

GLASS, TEKSTIL, BUTIKK 

Gløde lagar ulike artiklar i 

glas. Arbeidet består i 

mange element frå 

oppkutting av ulike 

glastype, måling på glas, 

forme dekorative mønstre 

og brenning i omn. 

Glassfusing vert dette kalla. 

Glas vert samansmelta, manipulert, dekorert og forma i omn med høg varma. Produkta vert selt i vår 

eigen butikk i Havnevegen 15. Arbeid både med glas og med sal ser vi er ein fin arbeidsarena for 

tilrettelagd arbeid.  

Ved avdelinga tilbyr vi også arbeid med klipping, merking og sying av støvhetter til å beskytte røyr og 

maskindelar under transport. Dette er eit arbeid vi har for Framo. Vi har også ein vev der det vert 

produsert filleryar. 

 

PRODUKSJON HAVNEVEGEN 15 

I Havnevegen 15 vert det arbeidd med kabelskrelling av el-kablar for gjenvinning av kobbar og 

aluminium. Dette er eit arbeidsområde som gir tilrettelagte oppgåver deltakararar med ulik 

arbeidsevne og funksjonsnivå.  

I avdelinga går det og føre seg produksjon av opptenningsbrikettar for omnar og bål. Vi har avtale om 

utsal gjennom ulike butikkar og direktesal gjennom lag- og organisasjonar. Vi har tilrettelagt 

produksjon slik at dei fleste av våre arbeidstakarar i tilrettelagt tiltak kan utføre dette arbeidet. 

Produksjon av «Glødepluggar» er eit samarbeid mellom Thorsheim gard og Havnevegen 15. 

Avdelinga i Havnevegen 15 utfører også oppdrag frå ulike verksemder på pakking av O-ringsett, 

pakningssett og reparasjonssett til skipsmotorer og posepakking av monteringssett for røyrklammer. 

 

ANDRE ARBEIDSOMRÅDE 

GLØDE DATA 

Gløde data er eit satsingsområde i Gløde. Denne avdelinga starta opp i pandemitida og blei i 2022 

utvida til større lokalar. Avdelinga tek imot brukt IKT utstyr som vert demontert og resirkulert. Sikker 

sletting vert sikra og  utstyr som har ei lengre levetid, vert oppgradert og seld vidare til 

privatpersonar. Dette er ei berekraftig satsing med fokus på miljøet.  

Arbeidstrening på denne avdelinga gjer deltakarane etterspurt kompetanse. Hardware, Software, 

marknad med nettsidebygging og logistikk er fagfelt som deltakarane er innom og får ei kjennskap til. 

Det er fokus på stadig utvikling av avdelinga og Gløde var heldige å vinna Spinn midlar til å utvikle 

avdelinga vidare.  

Avdelinga tilbyr praksis for AFT deltakaka og plassar for varig tilrettelagt, VTA-tilsette. 

 

MILJØARBEID 

miljøterapeutiske området for personar som treng eit aktivitetstilbod på dagtid. Dette 

arbeidsområdet passar for dei som har interesse for og ynskjer seg inn i et arbeid innanfor til dømes 

helsefag, vernepleie og som miljøarbeidar (dagsenter og liknande).  

KONTOR OG ADMINISTRASJON 

Gløde blei i 2020 godkjend i kontor- og administrasjonsfaget. For aktuelle kandidatar kan vi tilby 

arbeidstrening innanfor kontorfaglege oppgåver som fakturering, arkivering, arbeid i ulike 

dataprogram, telefoni og kundebehandling. I 2022 har vi også lagt inn oppgåver knytt til nettside og 

sosiale media (innhaldsproduksjon).  

UTVIKLING OG SAMARBEID 

Utviklings- og forbetringsarbeid er svært viktig for oss. Vi har dei seinare åra hatt ei stilling i bedrifta 

knytt til marknads- og utviklingsarbeid. I 2022 har denne stillinga blitt endra, men inneheld framleis 

arbeid som handlar om innovasjon, forretningsutvikling, synleggjering og innhaldsproduksjon.  

 

Å vere til stadas i ulike fora og på ulike plattformar gir oss både auka sal og meir merksemd.  

For å kunne oppfylle krava i samfunnsoppdraget vårt er eit godt og fruktbart samarbeid med NAV ein 

viktig faktor for utvikling og forbetring.  

OKAMB 

Gløde er medeigar i Opplæringskontoret AMB Hordaland – tilrettelagt fagopplæring. Målgruppa er 

ungdom som har eller vil få utfordringar med å sluttføre yrkesopplæring på eiga hand. Fagopplæring 

skjer både i tiltaksbedrift og i den ordinære bedriftsmarknaden. I samarbeid med OKAMB er Gløde 

tilretteleggjar for lærekandidaten og bedrift og har oppfølging av begge partar gjennom heile 

opplæringstida. 

ANBODSARBEID 

Gløde skal aktivt arbeide for å søke om aktuelle anbod fortløpande, deriblant avgrensa anbod. Dette 

arbeidet inneheld m.a. overvaking av kunngjeringsdatabasen Doffin. I 2022 har vi vore med i 1 

anbodskonkurranse og vurdert deltaking i andre konkurransar. Vi gjer ei nøye vurdering av kva vi har 

av ressursar og kapasitet ut frå storleik på anbodet. I 2022 har vi hatt oppstart av Kafé Helsehuset, eit 

anbod vi vann i 2021. Drift og utvikling av Kafé Helsehuset vert gjort i nært samarbeid med involverte 

partar i Helsehuset. 

SAMARBEID 2022 

• Tett samarbeid med dei einskilde rettleiarane på mange ulike NAV-kontor rundt kvar einskild sak.  

• Samarbeid med ulike helsetenester og spesialisteiningar i ulike saker.  

• Samarbeid med etatar og tenester for å bistå deltakarar i ulike saker.  

• Samarbeidsmøte med NAV.  

• Tett dialog med NAV Vestland og regionkontor, samt NAV Arbeidslivssenter.  

• Samarbeid med fleire vidaregåande skuler om arbeidspraksis.  

• Samarbeid med andre arbeidsinkluderingsbedrifter i regionen på leiarnivå.  

• Samarbeid med andre arbeidsinkluderingsbedrifter i regionen om kurs.  

• Erfaringsutveksling med andre tiltaksarrangører i vår og i andre regionar.  

• Samarbeid med lokale verksemder om utleige / praksisplassar.  

• Besøkt bedrifter i Bergen: ALF og Grønneviken.  

• Medlem av Nordhordland Næringslag der vi deltek fast på møter og arrangement.  

• Medlem i Næringslaget sitt nettverk LINK.  

• Medlemsskap i bransjeorganisasjon ASVL.  

• Delteke på ulike møter og kurs arrangert av bransjeforeiningane ASVL og Arbeid & Inkludering.  

• Tett samhandling med ei rekke verksemder i næringslivet – t.d. Framo og IKT Nordhordland  

• Samarbeid med eigar av Thorsheim Gard.  

KOMPETANSE 

Våre tilsette er vår viktigaste ressurs. Å investere i kompetanse for medarbeidarar som jobbar med 

rettleiing er viktig for at vi skal nå våre mål og deltakarane sine mål, samt for å kunne levere produkt 

som våre samarbeidspartnarar og kundar har krav på. 

Vår viktigaste kompetanse er å samhandla med og legge til rette for at personar med behov for 

tilrettelagt arbeid skal ha eit godt, individuelt tilpassa arbeidstilbod. Våre tilsette har kompetanse om 

NAV, tilrettelegging, arbeidsinkludering, yrkesfagkompetanse, rettleiing og om næringslivet. 

I 2022 har medarbeidarar i Gløde både tatt nettkurs, delteke på webinar, reist på kurs arrangert av 

bransjeorganisasjonen ASVL, delteke på kurs og opplæring i eigne fagforeiningar, delteke i 

nettverkssamlingar samt starta studiar med mål om studiepoeng. 

Våren 2022 starta vi eit bedriftsabonnement på kursplattforma Eduhouse. Denne kursportalen 

inneheld fagområda økonomi, digiskills og HR/Leiing. Kursportalen vert også tilbydd som 

opplæringsplattform for deltakarar i tiltak. 

Vi har i 2022 også laga eige webinar om korleis vi skriv rapportar til NAV. Dette blei organisert som 

eit felleskurs mellom alle tiltaksbedriftene i region Nordhordland. 

To av våre arbeidsleiarar gjennomfører frå hausten 2022 eitt års studium i rettleiarstudium i regi av 

ASVL og Fagskulen i Oslo. Studiet gir mellom anna kompetanse om handtering av lærlingar og 

lærekandidatar.   

SERTIFISIERING 

ISO 9001:2015 

Gløde AS jobbar kontinuerleg med betring av kvalitet,  rutinar og prosedyrar. Gløde er frå 2019 ISO-

sertifisert etter kvalitetsstandarden i ISO 9001:2015. ISO-standarden er betre kjend kvalitetsstandard i 

næringslivet enn vår tidlegare sertifisering i Eqvass. ISO er i tillegg ein anerkjent og god 

kvalitetsstandard for både tenesteyting og produksjon. Gløde har vald å innlemma heile drifta i ISO-

sertifiseringa. Vi vart sertifisert i september 2019 som gjeld for 3 år, og med ein årleg 

oppfølgingsrevisjon. Våren 2022 blei vi på ny sertifisert for 3 nye år, med oppfølgingsrevisjon våren 

2023. 

MILJØFYRTÅRN 

Gløde blei sertifisert som Miljøfyrtårn frå mars 2019. Det blei i samband med sertifiseringa jobba 

mykje med miljø- og klimatiltak i verksemda. Det skal kvart år sendast inn ein miljø- og klimarapport 

til Miljøfyrtårn. Vi var sertifisert fram til 2022 og valde då å sjå på ISO 14001 Miljøsertifisering som eit 

alternativ. Vi skal framover arbeide med å innlemme denne sertifiseringa i verksemda. 

KVA MED 2023 

Gløde har først og fremst fokus på å betre organisasjonen innan dei område der vi driv i dag. Vi fekk 

tildelt 250 000,- i Spinnmidlar for å utvikla Gløde Data i starten på 2023 og vi ser at dette er ein svært 

viktig opplærings- og arbeidstreningsarena i Gløde og vi satsar aktivt for å utvikle dette området 

vidare. 

Vi utarbeidde i 2022 eit utfordringsskriv til styret med forslag til strategiske val for komande 

strategiperiode, føljande hovudpunkt: 1. Rett brukargruppe i VTA, 2. Rett deltakar på rett plass, 3. 

Behov for å definera våre kjerneområde, 4. Endra organisering for å tilpasse profil og tilpassa 

forventningar, 5 Kompetanse og utvikling, 6. Ekstra tilrettelagt arbeid. Desse punkt er viktig vegval 

som vi må jobbe med for å møte krav og forventningar frå Nav, Alver kommune og andre 

interessepartar og 

er innarbeidd i 

strategisk plan og 

årsplan for Gløde. 

 

M.a. inneber 

endringane at vi 

tydelegare delar inn 

arbeidsarenaer ut 

frå funksjonsnivå og 

sikrar rett at 

deltakarane er på 

riktig plass og tiltak. 

Vi satsar aktivt og 

målretta for å 

utvikle dei interne 

arbeidsområda og 

auka satsing på 

fagopplæring. Vi definerer tydlegare våre kjerneområde for VTA- og AFT-tiltaka:  

• Data:  Gjenbruk av brukte datamaskiner / web-design / nettbutikk 
• Matfag: Kjøkken / kantine / catering 
• Handverksfag:  Tre/gjenbruk av byggematerialar og vaktmeistertenester 
• Logistikk: Lager/frukt og transport 
• Merkantil: Kontor- og administrasjon 

Desse og andre tiltak, er også viktige for å betre økonomien i selskapet. Vi jobbar med å tilpassa 

organisasjonen etter dei rammer vi operer under.  

